
2024-мĕш çулăн çу (май) уйăхĕн 20-мĕшĕ
Чи кирли çинчен калаçатпăр

1-мĕшпе 2-мĕш классенче вĕренекенсемпе
«Хатĕр пул!  Ача-пăча общество ушкăнĕсен кунне паллă тăватпăр» 
темăпа 
КЛАСС ТУЛАШĔНЧЕ ИРТТЕРМЕЛЛИ ЗАНЯТИ


 Заняти тĕллевĕ: вĕренекен ачасен ача-пăча общество ушкăнĕсем çинчен пухăннă пĕлĕвне анлăлатасси, асăннă организацисен ĕçне хутшăнма кăмăл çĕклесси, ăруран ăрăва куçса пынă ача-пăча организацийĕсем хушшинче çыхăну тата йăла-йĕрке пуррине ăнланса илме пулăшасси, аслисене хисеплеме тата вĕсем умĕнче яваплăх туйма  сапăрласси. 
 
Вай илсе çирĕпленекен пахалăх енĕсем: туслăх, ушкăнлăх.  
 
 
Вăй илсе çирĕпленекен пахалăх енĕсем: кашни ăрурах ача-пăча общество организацийĕсем хастарлă тата тĕллев патне вĕçĕмсĕр талпăнакан ачасене пĕрлештерсе тăнă, халĕ те пĕрлештереççĕ; ача-пăча общество организацийĕсенче тăракансем туссем тупаççĕ, пĕрле тĕрлĕ усăллă ĕç тăваççĕ,  пысăк ушкăнăн пайĕ пулнине туйса тăраççĕ. 
Пионерсен йăли-йĕркине Пĕрремĕшсен юхăмĕнче тăракансем упраççĕ тата малалла аталантараççĕ. Пĕрремĕшсен проекчĕсем пуçарулăх тата харпăр хăй тĕллĕн ĕçлеслĕх кăтартма май параççĕ. Кунашкал проектсене çуллахи каникулсенче хутшăнма май пур, анчах хăрушсăрлăх правилисене пăхăнмалла.  

Палăртнă результатсем 
Харкамлăх результачĕсем: 
· ушкăн пахалăхне ăнланни тата халăхшăн усăллă ĕçсене хутшăнас кăмăл пурри; 
· ача-пăча организацийĕсен кашни ачан вăй-халне палăртма, харпăр хăйне кăтартма тата тупма майсем пуррине ăнланни; 

· ушкăнра тата ушкăн ĕçĕнче мĕнле пулмаллине вĕрентекен правилăсене  тата ĕç-хĕле ăса хывни. 
 
Тĕрлĕ предметпа çыхăннă результатсем: 
· хастарлăх палăртни, тĕрлĕ ыйтупа кăсăкланнине кăтартни; 
· информаципе ĕçлени: панă материал тăрăх танлаштару, тишкерӳ туни;  
· хутшăну хастарлăхĕ тата пĕрле тăвакан ĕçре пулăшу кăтартни. 
  
Занятия тăршшĕ: 30 минут. 
Занятие ирттерме сĕннĕ форма: çĕннине пĕлме, ăнланма пулăшакан калаçу. Занятире тата презентаципе, видео материалĕпе усă курма палăртнă. 
 
Занятия партнерĕсем: Пĕтĕм Раççейĕн ача-пăчапа çамрăксен  «Пĕрремĕшсен юхăмĕ» обществăпа патшалăх юхăмĕ.  
 
Материал комплекчĕ: 
· сценари, 
· меслет сĕнĕвĕсем, 
– видео материалĕсем; 
· презентаци. 
  
Заняти тытăмĕ 
1-мĕш пай. Хавхалантаракан пай 
Занятин 1-мĕш пайĕнче ачасене занятин темипе кăсăклантарса ярас, малашнехи сӳтсе явăва хатĕрлес тĕллев лартмалла. Хавхалантаракан пай расна материала тишкерсе «пионер» сăмах пĕлтерĕшне ăнланса илме тата ача-пăча общество организацийĕсем çинчен калаçу ирттерме май парать.   

2-мĕш пай. Тĕп пай 
Тĕп пайра педагог Пĕрремĕшсен юхăмĕ çинчен калаçать. Ачасене, уйрăмăх, пĕр-пĕрне пулăшнин, хӳтĕленин тата туслăхăн пĕлтерĕшĕ пысăк пулнине палăртса хăвармалла. Видео роликĕсене пăхни Пĕрремĕшсен юхăмĕн расна проекчĕпе паллаштарма май парать.  
 
 3-мĕш пай. Пĕтĕмлетекен пай
Пĕтĕмлетекен пайра ачасен Пĕрремĕшсен юхăмĕн расна ĕçне-хĕлне  хутшăнма май пурри çинчен калаçмалла. 
 
 
ЗАНЯТИ СЦЕНАРИЙĔ
 

1-мĕш пай. Хавхалантаркан пай
Учитель. Çу (май) уйăхĕн 19-мĕшĕнче пирĕн çĕр-шывра Ача-пăча общество организацийĕсен кунне паллă тăваççĕ. Уяв историйĕ вара чылай малтанхи 1922-мĕш çулта пуçланнă. Ун чухне пионер отрячĕсем тăвас пирки йышăну тунă пулнă.  

Меслет ăнлантарăвĕ. Май пулсассăн педагог çемье пурнăçĕпе çыхăннă ӳкерчĕксене видеопа кăтартма ыйтать. Ӳкерчĕксенче ачасен пионер форми тăхăннă тăванĕсем пулмалла. 
 
Учитель. «Пионерсем». Ку сăмаха пиртен аслă тăвансем питĕ лайăх пĕлеççĕ, мĕншĕн тесен хăй вăхăтĕнче пирĕн çĕр-шывра шкул ачисене пĕрлештерекен пионер организацине тунă пулнă.  
Пионер организацийĕ нумай çул пурăннă. Организацие 9 çултан пуçласа 14 çула çитичченхи ачасене йышăннă. Сăн ӳкерчĕкĕсене пăхăр та калăр: пионерсем мĕнле-мĕнле ĕçсене хутшăннă?   
Ачасен хуравĕсем  

Учитель. Пионерсем расна смотра, ĕç акцине  – субботниксене кайнă, хут, металлолом пухнă, шырав ĕçне явăçнă, çар ветеранĕсене пулăшнă, спорт вăййисем вылянă, ăмăртусене хутшăннă.  Тĕслĕхрен, пурте юратакан «Зарница» («Шевле») вăййа нума-нумай шкулта халĕ те ирттереççĕ.  Вăхăт 

Чи кирли çинчен калаçатпăр

иртнĕçемĕн календарьсенче Пионерсен кунне палăртма пăрахаççĕ, анчах ун чухнехи нумай йăла-йĕрке паян кунччен те сыхланнă. Вĕсем хальхи Ача-пăча общество пĕрлешĕвĕсемпе организацийĕсен уявĕн никĕсĕ пулса тăчĕç.  Эсир ача-пăча общество организацийĕсенчен хăшĕн çинчен пĕлетĕр?
Ачасен хуравĕсем   
 
Учитель. Хальхи Раççейре ача-пăча общество организацийĕсем нумай.  Вĕсенчен чи пысăкки çине таянса 2022-мĕш çулта çĕнĕ организаци – Раççейре ачисемпе çамрăкĕсен çĕнĕ юхăмне турĕç. Ку юхăма унăн пирвайхи съездне хутшăннакансем «Пĕрремĕшсен юхăмĕ» ят пачĕç. 
 
2-мĕш пай. Тĕп пай 
Учитель. Пĕрремĕшсен юхăмĕ Раççейре ачасемпе çамрăксен чи пысăк организацийĕ шутланать. Вăл ӳсĕмĕпе 6 çултан пуçласа 25 çул таранхи 6 милион ачапа çамрăка пĕрлештерсе тăрать. Кунта тата ача ашшĕ-амăшĕ, учителсемпе педагогсем кĕреççе. Юхăм çумĕнче ачасемпе çамрăксен 47 организацийĕ тăрать.   Юхăмăн партнерĕсем шутне Пĕрремĕшсен ĕмĕчĕсене пурнăçлама пулăшакан 599 ытла компани кĕрет. 
Сирĕн шухăшăрпа, шкул ачисем общесто организацийĕсене мĕншĕн пĕрлешнĕ тата пĕрлешеççĕ? 
Ачасен хуравĕсем 
 
Учитель. Мĕншĕн? Пĕрлĕх пире вăй парать. Пĕрлĕхре эпир нумайрах тума, ĕçлеме пултаратпăр, пысăк ушкăнта юлташсем, хӳтĕ тата пулăшу тупатпăр. Ача-пăча общество организацийĕсем вĕсем – юлташ ачасемпе  çамрăксен çирĕп ушкăнĕсем. Пĕрлешсе мĕн те пулин усăлли тусан – пĕр шухăшлисен команди çуралать. 

Видео курар та пĕр çемье историйĕнче пионери йăли-йĕркипе Пĕрремĕшсен юхăмĕ епле тачă çыхăннине  пĕлер. 
 
 «Пĕрремĕшсем. Хатĕр пул» видео кăтартни
 
Учитель. Асатте (кукаçи) хăй ачалăхра мĕнле ĕçе хутшăннине каласа парать?  Ку ĕçсене Пĕрремĕшсен юхăмне хутшăнакансем малалла епле туса пыраççĕ? 
Ачасен хуравĕсем
«Хатĕр пул! Яланах хатĕр!» девиза епле ăнланатăр-ха эсир? Ку девиз халь пысăк пĕлтерĕшлĕ-и?  Ăнлантарăр.  
Ачасен хуравĕсем   
 
Учитель. Паллах, пĕлтерĕшлĕ. Девиз пĕлтерĕшĕ кама та пулин пулăшу парас тенине кăна мар, хăвăн хастар, пуçаруллă пулмаллине, тавралăхра пурнăç лайăх пултăр тесе тăрăшмаллине тата ку ĕçе еплерех лайăхлатас пирки шухăшламаллине те пĕлтерет. Ку вăл эсир Пĕрремĕшсен юхăмĕнче тăракан тантăшăрсем пек пулмаллине калать. Видео курар-ха.
 «Пĕрремĕшсем усă параççĕ» видео кăтартни 

Учитель. Сире мĕнле ĕçсем кăсăклантараççĕ? Хăвăр епле проектсене хутшăннине е хутшăнас кăмăл пуррине каласа парăр. 
Ачасен хуравĕсем  

Меслет ăнлантарăвĕ. Енчен те класс «Раççейĕн ăмăрт кайăк чĕпписем» юхăма кĕрет пулсан учитель ачасем проекта епле хутшăннин трекĕ тăрăх пĕтĕмлетӳ тăвать. 
 
Учитель.  Умра пире çу вăхăчĕ кĕтет. Каникула эсир Пĕрремĕшсен юхăмĕн проекчĕсене хутшăнса питĕ усăллă ирттерме пултаратăр. 
 
«Çуллахи афиша» видео кăтартни  

«Çуллахи афиша» видео çумне хушса е ун вырăнне педагог ачасене  «Пĕрремĕшсен похочĕ» видео кăтартма пултарать.  Курнă хыççăн – походсене çӳренин уссине, походсем ытти çул çӳревсенчен мĕншĕн лайăхрах пулнине тата çул çӳревре епле правилăсене пахăнмаллине  сӳтсе явас пулать. 
3-мĕш пай. Пĕтĕмлетекен пай 
Учитель. Çуллахи вăхăт вăл – кану, поход е çул çӳрев, кĕçĕннисене тата çĕмьене пулăшни кăна мар, çулла вăл – хăрушсăрлăха асра тытни те. Ăна уйрăмах шывра, вăрманта тата хулара манмалла мар. Атьăр тавралăх тĕнчи урокĕнче вĕреннĕ правилăсене аса илер те калар.  Шывра чухне епле правилăсене асра тытмалла? 
Ачасен хуравĕсем 
Учитель. Шыва кĕрессе сирĕн ирĕк панă вырăнсенче тата аслисем пур чухне кăна кĕмелле. Палламан, пĕлмен вырăнта шыва чăмма юрамасть: шыв тĕпĕнче пĕренесем, чулсем тата кантăк ванчăкĕсем пулма пултараççĕ.  «Шыва юри путармалли» вăйăсем выляма кăна мар, пуçарма  та юрамасть.  
Террор хăрушлăхĕ пур чухне мĕнле правилăсене асра тытмалла?  Плакатсене пăхăр.

Учитель. Никам сыхламан япаласене асăрхăр, анчах нихçан та ан çĕклĕр, ан тĕкĕнĕр; палламан çынсенчен пакетсемпе сумкăсем ан илĕр. Шанчăксăрлăх çуратнă япаласемпе çынсем çинчен полици ĕçченĕсене пĕлтерĕр. Взрыв кĕрлесен, пушар пулсан лифтпа нихçан та усă ан курăр. Шутсăр хăрушă лару-тăрура аçăр-аннĕре тата ытти çитĕннĕ çынсене итлĕр, вĕсем каланине тăвăр, хăраса ан ӳкĕр, ан сехĕрленĕр. 

[bookmark: _GoBack]Учитель. Ачасем, ку вĕренӳ çулĕн «Чи кирли (пĕлтерĕшли) çинчен калаçатпăр» серийĕн юлашки занятийĕ хăйĕн пĕтмĕшĕ патне çывăхарса пырать те ĕнтĕ. Вĕренӳ çулĕнче эпир хамăр çĕр-шывăн чи паллă çыннисем çинчен пĕлтĕмĕр, Раççейĕн историйĕпе тата культурипе çыхăннă темăсене сӳтсе яврăмăр.  Сире ытларах мĕнле темăсем асра юлчĕç? Мĕншĕн – ăнлантарăр.  
Ачасен хуравĕсем   
Учитель. Ачасем, эпĕ сире хуравăрсемшĕн, занятисенче манпа пĕрле хастар ĕçленĕшĕн тав тăватăп. Çуллахи каникула хаваслă анчах мар, хăвăршăн усăллă та ирттерме тăрăшăр. Хăрушсăрлăх правилисене асра тытăр!  
 
ЮЛАШКИ КАЛАÇУ 
Урамра, транспортра, вăрманта, шывçинче е хĕрринче мĕнле çӳремелли çинчен калаçусем ирттерни. Пĕрремĕшсен юхăмĕн сайчĕн «Пуçарулăх» («Активности») пайĕпе паллашни.  
 
ВĔРЕНӲ ПРЕДМЕЧĔСЕМПЕ ÇЫХĂННИ 
Литературное чтение: чтение рассказов о пионерах-героях, повести           А. Гайдара «Тимур и его команда».  
Окружающий мир: повторение тем раздела «Правила безопасной жизнедеятельности». 
Музыка: знакомство и разучивание песен патриотической тематики.   

ХУШМА МАТЕРИАЛСЕМ 
· Платформа Движения Первых, https://будьвдвижении.рф 
· Сайт проекта «Орлята России», https://orlyatarussia.ru 
· Музей истории детского движения Московского Дворца пионеров. 
· Проекты, приуроченные к 100-летию «Артека», https://artek.org/proektyarteka/proekty-priurochennye-k-100-letiyu-arteka 
· Памятка безопасных каникул https://disk.yandex.ru/i/NryoJHVZYiOorw 
 
ХАКЛĂХПА ПĔЛТЕРĔШЛĔХ ХУШМА ЯРĂМĔСЕМ 
Педагогсемпе ăс паракансене халăха усăллă ĕçсем тума, харпăр хăйне пĕлме май тупса панăшăн тав туни. 

